
Jógvan Arge, 
býrráðslimur 
fyri Tjóðveldi

Í flestu førum tá cirkus 
verður havt frammi, verður 
hugsað um klovnar og kaos. 
Men fakta er tó, klovnar vita 
akkurát, hvat teir gera. Alt er 
ætlað, og hvør minsti smálut­
ir verður fylgdur.

Hvat nágreiniliga var 
orsøk til sangin, má onkur 
eldri fortelja mær um, men 
tað er ikki uttan orsøk, at 
sangurin enn varðveitur eitt 
pláss í føroysku sálini. Tinga­
nes kann mangan tykjast 
sum klovnarí. Tó uttan skip­
aðar ætlan, sum hjá sonnum 
klovnum.

Nevndir og annað fjas
Ì heilum verður skotið upp 

at nevnd skal setast. Fyri 
at kanna, fyri høgru, hvat 
vinstra ikki veit. 

Men enn einaferð mugu 
vit spyrja? Vita landsins 
kosnu ikki, hví tey sita á Løg­
tingi? Hava tey onga hugsan 
sjálvi? Er tað veruligani so 
ringt at koma við uppskotum 
og ætlanum sjálvi? Ella eri 
tey bara regulert óvitandi og 
líkaglað?

Fólkafráflytingin
Týðningarmiklasta mál á 
skránni í løtuni er fráflyt­
ingin, og ikki sparingar sum 
samgongan roynir at lúgva 
um!

Um samgongan vil bú­

skaparvøkstur, má hon fyrst 
skapa fólkavøkstur! Tí at, 
sum gongdin er nú, nærkast 
vit skjótt støðuni har ikki 
vendist aftur. Tá tað eru, so 
nógv, sum flyta av landinum, 
skal ein sjálvandi fyribyrgja 
at fólk ikki flyta av landinum.

Tey 20-24 ára gomlu er 
stórsti samfelagsbólkur, ið 
flytur av landinum. Hetta 
var eisini meðan Føroyar 
høvdu búskaparvøkstur. 

Ræðandi sannleikin, er at 
í aldursbólkinum 20 ár heilt 
upp í 36 ár er ein stór mink­
ing í lutfallinum. Í heili 16 
aldursbólkum er ein ógvuslig 
minking farin fram seinastu 
árini.

Útbúgving = loysnin
Tað er óneyðugt við nevnd 
at staðfesta, hví tey flyta. 
Tey fara til Danmark at lesa. 
Nýggjasta søgan er at Pál 
Joensen flytur til Danmarkar 
at lesa. Hvussu ofta síggja vit 
ikki setningin: “Viðkomandi 
fer nú til Danmarkar at lesa.”

Føroyar hava gloymt út­
búgvingarøkið. Hóast at 
1.stigið er tikið, og Fróðskap­
arsetrið nú tekur studentar 
inn á hvørjum árið, so MÁ 2. 
stigið takast. Setrið MÁ fáa 
eina langtíðar fíggjarætlan. 
Og hon má vaksa á hvørjum 
árið. Fleiri útbúgvingar 
mugu útbjóðast. Føroyar út­
bjóða t.d. ikki jura og búskap. 

Heilsustarvsfólk fara at 
mangla í Føroyum, men al­
líkavæl verður bert ein flokk­
ur av sjúkrarøktarfrøðingum 
tikin upp árliga. Hóast at 
studentar eru til 2 flokkar. 
O.s.fr.

Sjálvsagt betong 
og asfalt
Men eitt hava landsins valdu 
skil fyri: Betong og asfalt. 

Hetta idiotiska, fyri at vit 
skulu ikki oyðleggja okkara 
fínu bilar. 

Høvdu vit verið líka glað 
fyri okkara ungu, sum fyri 
okkara bilar, so høvdu vit 
havt fólkavøkstur. Ungum 
tørva ikki ógvusligar vegir, 

men útbúgving. Um sam­
gongan ikki fer at bjóða út­
bugving til tey ungu, fara 
tey framhaldandi at flyta av 
landinum. Tískil má útbygg­
ing av vegakervinum steðg­
ast, fyri at skilagóðar íløgur 
kunnu gerast í útbúgving. 

Vónandi kann klovnaríið 
gerast skipað við einari 
greiðari vakstrarætlan fyri 
framførsluna.

Cirkus Tinganes
Teitur 
Vágadal
sjúkra­
røktar­
frøðis­
lesandi

kjak

Tá ið brúgvin um smá tvey 
ár kemur yvir um ánna úr 
Marknagilsvegnum í Reyns­
gøtu, verða ferðslutrongar­
nir á Argjum ikki teir somu 
knútarnir, sum teir hava ver­
ið nú í fleiri ár.

Tað verður lagaligari at 
koma  bæði til og frá Argjum 
og Argjahamri. Tann ovari og  
innari parturin fara í mesta 
mun at brúka ta nýggju 
brúnna, meðan tær gomlu 
Argir fara at brúka ta gomlu 
brúnna. 

Hetta verður fjórða 
brúgvin á Argjum um Sandá. 
Tann fyrsta varð liðug í 1835, 
onnur í 1920unum, og tann, 
sum vit brúka í dag, er um 40 
ára gomul. 

Hetta brúgvasamband 
hevur havt so stóran týdning 
fyri argjafólk, at tey hava lagt 
seg eftir at varðveita grótlað­
ingar úr teimum báðum elstu 
brúnum. Tær hava verið á 
mestsum sama stað, og leivd­
irnar eru sjónligar. 

Menningin heldur fram
At fáa skil á hesum týðandi 
partinum av ferðslumynstri­
num á Argjum letur upp fyri 
øðrum møguleikum á Argj­
um. Við útlitinum til ta nýggju 
brúnna hava vit møguleikan 
at skipa Argir og Argjahamar 
í eina góða burðardygga heild 
saman við Havnini. 

Vit mugu rokna við, at 
fólk javnt og samt fara at 

búseta seg undir Konga­
varða og aðrastaðni á Argja­
hamri tey komandi árini. 
Tí er umráðandi at liggja á 
takinum og fyrireika tey til­
boð, sum nútíðar samfelag­
ið krevur. Nógv er komið á 
skafti hesi seinastu árini við 
eitt nú vegasambandi, dag­
stovnum og skúla. 

Inni í Vika eru skaptir 
góðir møguleikar at íðka 
fótbólt og hyggja at fótbólti 
við dagførdum fótbóltsvølli, 
spildurnýggjum áskoðara­
skýli við møguleika fyri 
felags- og umklæðingar­
rúmum inni undir, men tíð­
in stendur ikki í stað, og tí 
stendur meir enn so okkurt 
í bíðirøð enn. 

Parkering og 
ítróttarhøll
Parkeringsviðurskiftini kun­
du verið betri hjá fólki, sum 
koma at venja og spæla og 
serliga at hyggja at dystum. 

Nakað varð eitt árið her­
fyri gjørt fyri at rúmka um 
parkeringsplássini niðan 
fyri vøllin, men enn stendur 
stórur partur av bilunum á 
alfaraveg í tronganum kring 
svingið framman fyri vøllin 
– helst til ampa fyri granna­
lagið.

Argja Bóltfelag stevnir 
aftur nú móti bestu fót­
bóltsdeildina. Eitt pláss har 
dregur stóra ákoðarafjøld til 
heimadystirnar. 

Kanska kann Argja Bólt­

felag sjálvt greiða hetta 
málið nakaðlangt, men gerst 
tað ikki, so eru neyvan onnur 
ráð enn, at kommunan so ella 
so syrgir fyri nøktandi park­
eringsplássum við vøllin, tí 
vit kunna ikki láta sum onki 
mótvegis grannalagnum, 
sum eisini skal virka.

Saman við neyðugum 
dagførdum møguleikum at 
seta bilarnar frá sær, kunnu 
onnur hugalig framtíðar­
útlit vera. Víst kann í hesum 
viðfangi verða á mítt gamla 
uppskot um eina høll til 
hondbólt og aðrar ítrótta­
greinir í nánd av núverandi 
ítróttarøki. 

Ber tað til at fáa hesar 
ætlanir í lag, so hava Argir 

og Tórshavnar kommuna 
eitt framkomið frítíðar- og 
ítróttatilboð til sínar smáu 
sum stóru borgarar har, og 
tað verður upp aftur betri at 
liva og virka á Argjum.

Spennandi útlit á Argjum
Komandi brúgvin um Sandá er eitt týðandi býarskipanarligt stig at menna 
Argir og at sjóða saman búsetingarnar báðumegin ánna


